
Borgarráð 

20 október 2026

Tillaga borgarráðsfulltrúa Sjálfstæðisflokksins, Viðreisnar og Framsóknarflokksins um 
að fella niður haustúthlutun Hverfissjóðs Reykjavíkurborgar - ÞON26030012

Lagt er til að borgarráð samþykki að falla frá haustúthlutun úr Hverfissjóði Reykjavíkurborgar 
árið 2026. Einnig er lagt til að óráðstafaðar eftirstöðvar ársins 2026, samtals 3.055.000 kr., 
færist til styrkjaliðs borgarráðs og verði nýttar til verkefna sem berast utan umsóknartíma í 
samræmi við ákvæði 4. gr. reglna um styrkveitingar borgarráðs og samræmast tilgangi 
Hverfissjóðsins samkvæmt mati styrkjahóps borgarráðs.

Greinargerð:

Samkvæmt 7. gr. úthlutunarreglna Hverfissjóðs Reykjavíkurborgar er gert ráð fyrir tveimur 
úthlutunartímabilum á ári, annars vegar að vori og hins vegar að hausti. Markmið sjóðsins er 
að styðja við verkefni sem efla samfélagsbrag, samveru og virkni í hverfum borgarinnar.

Unnið er að endurskoðun á fyrirkomulagi Hverfissjóðs með það að markmiði að einfalda 
umsýslu, bæta nýtingu fjármuna og tryggja að styrkveitingar skili sem mestum ávinningi fyrir 
hverfasamfélögin. Með því að fella niður haustúthlutun gefst svigrúm til að vinna að 
fyrirhuguðum breytingum áður en næsta úthlutun fer fram vorið 2027. 

Að lokinni vorúthlutun 2026 nema óráðstafaðar eftirstöðvar sjóðsins samtals 3.055.000 kr. er 
óskað er eftir því að þessir fjármunir færist til styrkjaliðs borgarráðs sem getur ráðstafað þeirri 
fjárhæð til einstakra verkefna sem samræmast tilgangi sjóðsins. 


